
Aktivno učenje/nastava (AUN)

Pristup nastavi koji se bazira na sljedećim principima: 

· učenje je konstrukcija znanja – znanje se ne sakuplja ili prima, ono se gradi, konstruiše aktivnošću učenika,
· učenik upravlja svojim učenjem, postavlja ciljeve – dugoročne i kratkoročne, upravlja vremenom, prati napredovanje, koriguje se,
· učenje je zavisno od konteksta – uči se kroz interakciju sa društvenim i kulturnim kontekstom u kojem učenik živi,
· učenje je kooperativno – učenje nije samo individualna aktivnost, učenik uči sa drugima i od njih.

Da bi AUN bilo uspješno, nastavnici najprije moraju stvoriti obrazovne situacije koje će aktivno uključiti učenike u proces učenja. Nastavnici moraju biti osjetljivi na to što učenici rade, kako oni reaguju na aktivnosti učenja i na zadatke koji su im postavljeni.

Aktivnosti učenja

Aktivnosti koje su osmišljene da bi se učenici aktivno uključili u proces učenja. 

Dvije ključne karakteristike aktivnosti učenja: 
· odgovaraju učenicima za koje su osmišljene
· relevantne su za postizanje postavljenih ciljeva učenja

Aktivnosti učenja često se miješaju sa ciljevima učenja. Cilj učenja je željeni krajnji rezultat procesa nastave/učenja. Aktivnost učenja je sredstvo kojim se taj krajnji rezultat postiže. (Vidi prilog 6 – Aktivnosti učenja i razvijanje vještina i sposobnosti)

Ciljevi učenja 

Ciljevi su opredjeljenja, namjere koje treba ostvariti u procesu nastave/učenja. Fokusirani su na postizanje ishoda učenja i generalno - ishoda obrazovanja. Centralna funkcija ciljeva je da omoguće planiranje i razvoj programa/kurikuluma. Ciljevi se formulišu u obliku glagolskih imenica (npr. razumijevanje, osposobljavanje).


Ciljni pristup planiranju vaspitno-obrazovnog procesa

Polazište mu je potreba aktuelnog trenutka i života čovjeka u realnom okruženju. U prvi plan ističu se ona znanja, vještine i vrijednosti koje su neophodne za uspješan lični, društveni, ali i profesionalni razvoj pojedinca - kompetencije. 
U tom smislu, govori se o ključnim kompetencijama ili  ‘minimalnom paketu’ koji je neophodan svakom pojedincu za lični razvoj, zaposlenje i aktivno učešce u društvenom životu zajednice. (Vidi prilog 3 – Opis ključnih kompetencija)

· Karakteristike programa - polazište za planiranje su ciljevi učenja (zašto se uči?) i ishodi učenja (šta će učenik na kraju znati/moći).
 
· Karakteristike cilja - ciljevi učenja uključuju tri komponente: znanja (informativna uloga škole), vještine (formativna uloga škole) i vrijednosti (socijalizacijska uloga škole). Škola istovremeno djeluje na sve tri komponente cilja. Ukoliko se zanemari jedna od njih ne može se govoriti o ostvarenosti ciljeva škole.

· Pripremanje nastave - nastavnik polazi od cilja učenja i planira ne svoju, već aktivnost učenika na času. Sadržaj pripreme časa u suštini podrazumijeva povezivanje cilja učenja sa aktivnostima učenika. Nastavnik polazi od cilja i planira aktivnosti učenja koje obezbjeđuju ostvarivanje predviđenog cilja (‘planiranje sa kraja’).

· Položaj učenika i nastavnika - na času je dominantna aktivnost učenika. Uloga nastavnika je da stvara prilike za učenje, da osmišljava aktivnosti učenja, da vodi i usmjerava učenikovu aktivnost učenja.

· Ishodi učenja - praćenje i vrednovanje obrazovnog procesa podrazumijeva praćenje i vrednovanje ishoda učenja.

· Uloga i kompetencije nastavnika - pored poznavanja sadržaja, nastavnik treba da poznaje i metode učenja; treba da zna koje aktivnosti učenja obezbjeđuju ostvarivanje predviđenih ciljeva/ishoda obrazovanja. (vidi ispod Procesni pristup)


Domeni učenja
Kategorije ishoda učenja. Do sada su identifikovana četiri domena učenja: 

· kognitivni ili saznajni (predmetna znanja i intelektualna umijeća i sposobnosti), 
· afektivni (emocije, stavovi i vrijednosti), 
· psihomotorni (fizičke vještine), 
· socijalni (vještine vladanja sobom u društvenim situacijama i odnosima s drugima).

(Vidi prilog 1 – Blumova taksonomija, Kognitivni nivo)



Evaluacija kurikuluma
Budući da vaspitno-obrazovni proces (VOP) uvijek polazi od potrebe da se postignu određeni ciljevi, očekivano je da se rezultati (pr)ocjenjuju i vrednuju. Stoga, predmet evaluacije mogu biti različiti ciljevi (npr. opšti, specifični), kao i različiti aspekti i akteri  VOP-a ( kvalitet nastave i učenja; škola kao organizacija).
Evaluacija kurikuluma je pokušaj da se odgovori na dva osnovna pitanja:      
· da li programi, aktivnosti, iskustva i mogućnosti za učenje, onako kako su planirani  i kako se realizuju, zaista proizvode željene rezultate za učenike? 
· kako se kurikulum može unaprijediti na najbolji način?
Evaluacija nije cilj sama sebi. Njena je funkcija da doprinese kvalitetu - unapređivanju, poboljšanju npr. nekog aktuelnog ili budućeg kurikuluma. Odluke o poboljšanju temelje se na rezultatima evaluacije. 


Indikatori
Mjerljivi empirijski podaci, kvalitativne i kvantitativne prirode. 

Informacione i komunikacione tehnologije (IKT)

Svaki proizvod za elektronsko skladištenje, preuzimanje, manipulisanje, prenos ili primanje digitalnih informacija. Primjeri: personalni računari, digitalna televizija, e-mail i društvene mreže.


Ishodi učenja 
Jasni, nedvosmisleni  iskazi o tome što se od učenika očekuje da zna, razumije i/ili da je sposoban da pokaže i učini nakon završenog procesa učenja (različitog trajanja). Drugim riječima, ishodi opisuju kompetencije koje učenik može pokazati nakon završetka procesa učenja, a što prije toga nije mogao. Ishodi učenja  odnose se na postignuća učenika, a ne na ciljeve nastavnika. Funkcija im je da omogućavaju praćenje i vrednovanje VOP-a, ili kvaliteta kurikuluma, jer predstavaljaju – ostvarene rezultate (u datoj mjeri).  
Obično se formulišu kao aktivni glagoli (npr. zna, razumije, koristi), koji opisuju kompeten-cije učenika  poslije završetka programa (ili nekog stepena školovanja). 
Potpuno definisan  ishod učenja: 
· izražen je aktivnim glagolom koji opisuje ono što će učenik moći učiniti po završetku učenja, a prije toga to nije mogao,
· ukazuje na uslove pod kojima će učenik pokazati svoje novo znanje i vještinu,
· sadrži minimalni standard.
Nivoi usvojenosti vaspitno-obrazovnih ishoda su iskazi kojima se jasnije opisuje dubina i širina svakog ishoda u pojedinoj godini učenja (primjeri nivoa: zadovoljava, dobro, vrlo dobro, odlično). Kategorije i opise ovih nivoa ne treba izjednačavati sa školskim ocjenama.

Ishodi i ciljevi učenja – odnos
Obrazovanje uvijek ima u fokusu namjeru i rezultat. I ciljevi i ishodi učenja uvijek opisuju – namjeravane, željene rezultate.
· Ciljevi: definišu namjere učenja; služe planiranju i razvijanju programa; izražavaju se glagolskim imenicama.
· Ishodi: definišu rezultate koji će se postići; služe praćenju i vrednovanju; izražavaju se aktivnim glagolima (Prilog 1 - Revidirana Blumova taksonomija). Definišu program, njegovu strukturu, metode, ocjenjivanje itd.  
Ishodi su jasni iskazi o tome što se od učenika očekuje da zna, razumije i da može da uradi sa tim, nakon procesa učenja ili u nekoj njegovoj određenoj fazi. Primjera radi, nastavnik koji se priprema da postigne ishode, postavlja sebi pitanja i ovim redosljedom: 1. Što je cilj časa kojeg pripremam? 2. Kako ću znati da sam usmjerio nastavu upravo prema tom cilju? 3. Koji sadržaji, materijali i metode su najbolji za postizanje tog cilje?
Ishodi su sastavni elementi kurikuluma usmjerenog na kompetencije.
Vaspitno-obrazovni ciljevi su širi pojam od ishoda učenja. Oni, za razliku od ishoda učenja, govore o tome  kakvu će korist učenik imati od učenja i često se ne mogu neposredno mjeriti.

Iskustva 
Skup  veoma različitih aktivnosti u kurikulumu od kojih očekujemo da će podsticati i unapređivati učenje i cjelokupni razvoj djeteta i mlade osobe koja uči.  

Kognitivni (saznajni) procesi
Različiti načini na koje ljudi pamte, razumiju, primjenjuju i uopšte barataju svojim iskustvima i informacijama na koje nailaze. Glavni kognitivni procesi: tumačenje, klasifikovanje, objašnjavanje, razlikovanje, organizovanje, evaluacija i stvaranje.


Kompetencije
Funkcionalno integrisana znanja, vještine, vrijednosti i stavovi koji se manifestuju kao sposobnost osobe da efektivno odgovori na konkretan zahtijev ili problem u realnoj situaciji. One se najčešće razumiju kao primjenjivo znanje, vještine ili stavovi. 

Priroda kompetencije ukazuje na nastavni pristup koji podstiče aktivnost učenika, samostalni i grupni rad, kombinovanje, preispitivanje i primjenu svega što se naučilo, pristupanje problemu iz različitih perspektiva i pri tome oslanjanje na prethodno naučeno, iz različitih predmeta, traganje za novim informacijama i novim načinima primjene. U svemu tome, učenik je svjestan svojih interesa, stavova i vrijednosti (npr. samostalnosti, odgovornosti) i specifičnosti vlastitog učenja. 

Ovakva priroda kompetencija čini da se one vezuju za procesno-razvojni pristup u planiranju obrazovnog procesa. 
 
Kompetenci	je i ishodi - veza	 
Snažna je povezanost između ishoda i kompetencija. Kompetencije se definišu i preko ishoda, a ishode oblikujemo odgovarajući na osnovno pitanje: Što će učenik moći da učini sa novostečenim znanjem, a da to prethodno nije mogao? Drugim riječima, kompetencije služe kao ‘dokaz’ da su ostvareni ishodi učenja.

Ishod, sam po sebi, ne garantuje da će se naučeno primijentiti, ukoliko se paralelno ne grade kompetencije kao sposobnosti aktivne, smisaone primjene naučenog.

	

Ključne, opšte kompetencije
Generički, prenosivi sklopovi znanja, vještina i vrijednosti/stavova koji su neophodni svakom pojedincu da bi postigao punu ličnu realizaciju, uključivao se u društvo i u svijet rada. Okosnice su doživotnog učenja. 

Pojedinačne ključne kompetencije nijesu zamišljene kao sadržaji pojedinačnih predmeta, već je očekivanje da se one razvijaju i primjenjuju kroz sve predmete u školi ili u različitim oblastima života (generičke, prenosive). Zato se kompetencije smatraju integrativnim činiocem kurikuluma i polugom holističkog, a ne mehaničkog, pristupa učenju i obrazovanju. 

Definisano je osam ključnih kompetencija: 1. jezička pismenost – komunikacija na maternjem jeziku, 2. komunikacija na stranom jeziku, 3. matematička pismenost, naučna pismenost i tehnološka pismenost, 4. digitalna, kompjuterska pismenost, 5. učiti kako se uči, 6. interpersonalne i građanske kompetencije, 7. preduzetništvo i 8. kulturna svijest i izražavanje (Prilog 3 - detaljan opis ključnih kompetencija). 

Definisanje kompetencija (npr. opštih, međupredmetnih) je proces i traži vrijeme, a lista kompetencija može se vezivati za nivoe obrazovanja (npr. osnovno, srednje, obrazovanje odraslih i sl.).
 	
Kompetencije - međupredmetne
Nadilaze okvir pojedinačnih školskih predmeta i pripremaju učenike za efikasno i doživotno učenje, za rad i učešće u društvu. Baziraju se na dinamičnom i funkcionalnom  kombinovanju znanja, vještina i stavova koji su potrebni za rješavanje problema u realnom, novom, i za učenike relevantnom  kontekstu. Mogu se razvijati na svakom času, ne zahtijevaju planiranje posebnog vremena ili posebnih predmeta. Zahtijevaju zajedeničko planiranje školskih timova, primjenu metoda AUN, veću autonomiju škole i nastavnika. Primjeri: rad sa podacima; građanske kompetencije.

Kompetencije nastavnika
Manifestuju se kao sposobnost nastavnika da obavlja složene aktivnosti u VOP-u, a  pojavljuju se kao rezultat mijenjajućih potreba u obrazovanju. Čini ih skup znanja, vještina i stavova nastavnika. Određuju se prema ciljevima i ishodima učenja. 
Osnov su za definisanje standarda dobre nastave. Uključuju kompetencije u oblastima: predmeta i metoda nastave, podučavanja i učenja, podrške cjelokupnom razvoju učenika, komunikacije i saradnje.

Kreativno mišljenje
Sposobnost promišljanja na nov i neuobičajen način i sposobnost dolaženja do originalnih, novih rješenja problema.


Kriterijum
Skup unaprijed određenih mjerila u odnosu na koja prosuđujemo o nečemu; nešto što pruža osnov za poređenje. To može biti standard, norma, uslov, referentna tačka – granica, ponašanje i sl. Osnov je da se donese mišljenje ili sud o onome što se prosuđuje.
Standard za procjenu uspješnosti ostvarivanja cilja (ili ciljeva). 

Kritičko mišljenje
Sposobnost aktivnog i vještog konceptualizovanja, analize, sinteze i evaluacije informacija, ideja, proizvoda ili izvršenja određenih naloga. Manifestuje se u brojnim i različitim ljudskim djelatnostima. 

„Aktivno, istrajno i pažljivo preispitivanje uverenja ili pretpostavljenih formi znanja, u svetlu razloga koji ih podržavaju i daljih zaključaka ka kojima vode“ (Dž. Djui). Naglašava se evaluativna priroda kritičkog mišljenja – njegov cilj je procjenjivanje i vrijednovanje različitih intelektualnih produkata. Neophodno je da pojeidnac, pored posjedovanja vještina i sposobnosti važnih za kritičko mišljenje, posjeduje vrijednosti, stavove, osobine ličnosti ili crte koje će uticati na pojedinca da stvarno primjenjuje kritičko mišljenje u različitim situacijama. 


Kurikulum - definicije
Termin je veoma dugo u upotrebi (na latinskom označava tok, slijed, kretanje nekog ljudskog životnog procesa). U novom svijetlu pojavljuje se na obrazovnoj sceni zajedno sa naglaskom na ciljeve učenja (zašto se uči? što je cilj učenja), koje treba operacionalizovati i učiniti ih mjeriljivima. 

Temeljno obilježje kurikularnog pristupa je usmjerenost na rezultate i aktivnost učenika, za razliku od nastavnog programa koji je popis sadržaja učenja. Metodika nastave je usmjerena na aktivnost nastavnika, a ne nastavnika. U kurikularnom pristupu, planiranje i programiranje rada počinje ‘od kraja’: što su očekivani ishodi učenja; što je cilj učenja?  Nakon toga slijedi izbor sadržaja i materijala,  metoda učenja i podučavanja itd.

Značaj kurikuluma
· prelazak sa tradicionalnih nastavnih planova i programa (sadržaji), na ciljeve i ishode obrazovanja, 
· razvoj sistema evaluacije i samoevaluacije u obrazovanju,
· zasnivanje obrazovnih sadržaja na obrazovnim oblastima.  

Kurikulum je suštinski dio procesa obrazovanja. Smatra  se jednim od najkritičnijih pitanja obrazovanja, te postoji i veliki broj definicija. 

Osnovne definicije
· Kurikulum je tok razvoja, vaspitanja i obrazovanja djeteta i učenika, dugoročni tok učenja i podučavanja, sistemski osmišljen i smisaono povezan, širi i dublji od nastavnoga plana i programa.

· Kurikulum opisuje  sve ono što bi učenici  trebalo da  uče, zašto bi trebalo da to uče i kako  da to uče. Od kurikuluma se očekuje da učenici postignu određene ciljeve, na različitim nivoima obrazovanja. 

· Kurikulum čini niz planiranih postupaka u cilju sticanja kompetencija učenika, a   uključuje: ciljeve, ishode učenja, sadržaje, metode rada, oblike učenja, vrednovanje ishoda učenja kao i sistem osiguranja kvaliteta.

· Kurikulum je sveukupnost iskustava koja su planirana za djecu i mlade ljude tokom njihovog obrazovanja, bez obzira gdje se obrazuju. Cilj je da im se pomogne da postanu uspješni u učenju, tokom cijelog života, da budu samopouzdane osobe, odgovorni građani i da  doprinose društvu u kojem žive.

· Kurikulum je sistematizovani i planirani set ili „paket“  kompetencija koje učenici treba da steknu putem organizovanih iskustava učenja (kako u formalnim, tako i u neformalnim uslovima). 

· Kuriklum čine sva iskustva i mogućnosti  (saznajna, socijalna, emocionalna) koja su planirana i koja društvo očekuje da ih učenik stekne, na bilo kom nivou svog obrazovanja.  Riječ „sva“ uključuje etos, život škole kao zajednice, koja ima svoj integritet, kurikulum (njegove oblasti i predmete), interdisciplinarno učenje i mogućnosti za lični razvoj i lična postignuća. 

· Kurikulum sadrži popis ishoda i kompetencija i odgovara na pitanje: što će učenik moći učiniti poslije završetka učenja, odnosno: koja nova znanja, vještine i stavove je stekao učenjem, a prije toga ih nije imao? Ishod učenja je nova vještina koju je učenik sposoban prezentirati i primijeniti.

Tok, povezanost, organizacija, metode,  sadržaji, iskustva, ciljevi, ishodi, kompetencije, osiguranje kvaliteta/evaluacija, zajedničke su teme u svim ovim definicijama.  

Kurikulum je, praktično, cjelokupan vaspitno-obrazovni proces i obuhvata: ciljeve obrazovanja, sadržaj programa, metode učenja i podučavanja i postupak evaluacije. 


Kurikulum – nivoi i tipovi 
Nivoi kurikuluma treba da apostrofiraju odgovornost za kvalitet obrazovanja i samostalnost u kreiranju kvalitetnog obrazovanja koje ima država/zajednica, škola i nastavnik. 

Nacionalni (okvirni, opšti) kurikulum: okosnica su mu nacionalni standardi učenja i podučavanja. To je temeljni dokument – služi za definisanje ostalih kurikuluma (npr. školskog, predmetnog) i razvojni dokument (otvoren za promjene i poboljšanja). Budući da nudi najširi okvir vaspitno-obrazovnog djelovanja,  iz kojeg se razvija školski kurikulum, karakteriše se i kao ‘okvirni’ dokument. Definiše se i usvaja na nacionalnom nivou, uz široki dijalog zainteresovanih strana. Sastavni elementi nacionalnog kurikuluma su:
· društveno-kulturne i vaspitno-obrazovne vrijednosti,
· očekivana postignuća učenika u toku VOP: znanja, vještine i stavove (kompetencije) koje će posjedovati na određenom nivou školovanja,
· načela vaspitno-obrazovnog procesa,
· osnovna vaspitno-obrazovna područja,
· metode, sredstva i oblici rada,
· ocjenjivanje i vrijednovanje učeničkih postignuća i škole,

Školski kurikulum: izvodi se iz okvirnog, nacionalnog, kojeg škole, uz participaciju svih nastavnika, prilagođavaju svojim specifičnostima. Predstavlja projekciju nacionalnog kurikuluma kroz VO rad na nivou škole (‘lična karta škole’). To je sveukupna aktivnost škole (etos škole, učenje i nastava, upravljanje i rukovođenje, profesionalni razvoj nastavnika, saradnja sa roditeljima itd.)

Dio kurikuluma koji kreira škola:
· dio programa (ciljevi i ishodi) u okviru svakog od obaveznih predmeta (Vidi ispod Kurikulum – otvoreni dio),
· izborni predmeti sa liste izbornih predmeta,
· organizacija i realizacija fakultativne nastave,
· organizacija i realizacija dodatne, dopunske nastave i slobodnih aktivnosti.

Predmetni kurikulum: izvodi se iz nacionalnog/okvirnog i školskog, sa jakim naglaskom na njegov razvojni karakter, otvorenost za promjene i poboljšanja, a na temelju rezultata vrijednovanja i istraživanja. 

Dio kurikuluma koji kreira nastavnik:
· organizacija i realizacija nastavnih sadržaja kroz predmete ili kroz integralne
     teme (tematski pristup)
· izbor didaktičko – metodičke koncepcije nastavnog rada (izbor metoda, oblika i
      postupaka nastavnog rada)
· izbor organizacije nastavnog rada, posebno u prvom ciklusu, uz mogućnost
prevazilaženja ograničenja predmetno - časovne organizacije

Govori se i o tipovima kurikuluma, u zavisnosti od slobode koja se ostavlja nastavniku i učeniku  u v/o procesu: zatvoreni (vrlo propisan, skoro da ne ostavlja slobodu), otvoreni (postoje okvirne smjernice, ali nudi fleksibilnost u izboru sadržaja i načina rada), mještoviti (nude se kurikulumska jezgra, kao radne cjeline, a nastavnik ili nastavnici, zajedno sa učenicima pretvaraju ih u kreativne projekte, istraživačke i radne zadatke). 


Kurikulum – otvoreni dio kurikuluma u našim uslovima

Obavezni dio programa čini oko 80% časova, dok škola ima autonomiju da u saradnji sa učenicima i lokalnom zajednicom planira preostali dio programa – otvoreni dio kurikuluma – 20%. Polazeći od podrške autonomiji škole i nastavnika, ali i prava učenika da bira I utiče na neke sadržaje svog obrazovanja, ovaj dio kurikuluma treba da zadovolji specifične potrebe i interesovanja učenika, roditeja, lokalne zajednice. 


Kurikulum – međupredmetne (interdisciplinarne) oblasti/teme
Međupredmetne oblasti/teme obavezne su u svim nastavnim predmetima i svi nastavnici/ce obavezni su da ih ostvaruju. Ove oblasti su sadržaji koji omogućavaju da se u opšteobrazovni kurikulum uključe određeni ciljevi i sadržaji obrazovanja koji nijesu dio formalnih disciplina ili pojedinih predmeta, ili koji su, po strukturi, interdisciplinarni. Ovi sadržaji doprinose integrativnom pristupu opšteg obrazovanja i u većoj mjeri povezuju sadržaje pojedinih predmeta. Međupredmetne teme su izuzetno značajne za razvoj kompetencija na svim nivoima procesa vaspitanja i obrazovanja (npr. učiti kako učiti, upotreba ICT, preduzetništvo, održivi razvoj, lični i socijalni razvoj, zdravlje, građansko obrazovanje i sl.). 

Kurikulum – opšti pokazatelji uspješnosti 
Sadržani su u odgovorima na tri generalna pitanja: 
- kakav je kvalitet znanja koje su stekli učenici?
- da li im ono što su naučili koristi za lični razvoj i pozitivne  društvene promjene? 
- kako učenici koriste naučeno za lični razvoj i za pozitivne društvene promjene?

Kurikulum - principi u planiranju 
Principi treba da se odnose na sve učenike, i na svaki oblik učenja, samo što se neki principi naglašavaju na jednom ili drugom nivou učenja. Iako se u ovom materijalu ne bavimo pitanjima planiranja kurikuluma, navodimo neke osnovne principe jer oni još bliže određuju prirodu dobrog kurikuluma:  
· da je za učenika izazovan i interesantan – podstiče radoznalost i motivaciju za učenje,  stimuliše kreativnost, istraživanje, timski rad, tako da se učenik osjeti  ‘izazvanim’,  da iskusi izazovnost i doživi osjećanje postignuća; 
· da je dovoljno širok – da uključuje što je moguće više iskustava učenja i aktivnosti  relevantnih za  učenje i za postizanje planiranih ishoda učenja; 
· da je dubok – razgovor o naučenom, razgovor o samom procesu učenja,  dijeljenje iskustava sa drugim učenicima, primjena naučenog u različitim kontekstima, istraživanje i eksperimentisnje, su načini da nastava dobije na svojoj dubini, odnosno da učenik razvija više saznajne sposobnosti, širi raspon vještina, stavova i vrijednosti; 
· da nudi planirane mogućnosti za individualne izbore u učenju, prilagođene sklonostima, sposobnostima, mogućnostima i talentima učenika;
· da je progresivan - da se put kojim se učenik kreće kroz različita iskustva odvija njemu primjerenim tempom, da nema naglih skokova ili prekida, da postoji prirodna i snažna veza sa onim što je učenik prethodno učio (u saznajnom, socijalnom, emocionalnom smislu); 
· da je kurikulum koherentna, integrisana  cjelina,  da nije fragmentiran; među njegovim djelovima ili oblastima postoje jaka povezanost koja je rezultat zajedničkog planiranja  uspostavljanja veza među različitim oblastima; 
· da je relevantan – da je značajan za sve ono čime će se učenik dalje baviti, da uspostavlja vezu između onoga što učenik uči u školi i svih drugih iskustava koja se dešavaju  u školi i van  školskog konteksta (u porodici, zajednici, društvu); 
· da se zasniva na i da je prožet vrijednostima: mudrost, pravednost, solidarnost, humanost, poštenje, tolerancija prema različitostima i sl.; 
· da je inkluzivan  – omogućava  da svaki učenik, u skladu sa svojim potrebama i mogućnostima,  koje mogu trajati privremeno ili dugo,  dostigne najviše što može u učenju i da doživi osjećanje postignuća; kurikulum je neophodno prilagoditi učenicima koji imaju posebene potrebe ili im je potrebna dodatna pomoć u učenju; to se jednako odnosi na učenike koji mogu da postižu i više nego što je planirano kuriklumom  kao i na one kojima je potrebna dodatna pomoć u učenju zbog smetnji u razvoju; 
· da je podsticajan za lični razvoj i lična postignuća, putem širenja iskustava učenika o svijetu oko njega i da ohrabruje odgovorno građanstvo i kritičku svijest. 

Metakognicija
Najednostavnije, to je doživljaj ili iskustvo učenika da nešto zna; znanje o vlastitom znanju; mišljenje o vlastitom mišeljenju. Primjeri ovakvih iskustava su: sigurnost u znanje, osjećanje da se nešto zna (npr. učenik čuje pitanje ili zadatak, ima osjećanje da zna i onda tek promišlja o odgovoru), procjena vlastitog učenja, procjena lakoće/težine učenja. 
Ne postoji ‘sama po sebi’, već se razvija, npr. u procesu nastave/učenja: stvaranjem okruženja koje podstiče svjesnost o sopstvenom znanju; razvijanjem kognitivnog znanja; razvijanjem upravljanja kognitivnim znanjem; razvijanjem svijesti učenika o važnosti metakognicije za učenje.

Nastava/učenje
Sintagma ukazuje da su nastava i učenje dvije strane jednog istog, isprepletenog procesa, u kome jedna strana dijade utiče na drugu stranu i istovremeno je pod uticajem te druge strane. Nastavnici ponekad podučavaju, a ponekad i sami uče. Isto tako, učenici najčešće uče, ali ponekad i podučavaju (kao u slučaju vršnjačkog podučavanja ili kada prezentuju rad pred odjeljenjem).


Nivo postignuća – nivoi obrazovnih standarda

Opisuju zahtjeve različite težine, kognitivne kompleksnosti i obima znanja, od jednostavnih ka složenim. Svaki naredni nivo podrazumijeva da je učenik savladao znanja i vještine sa prethodnog nivoa.[footnoteRef:1]  [1: 1 Preuzeto sa sajta  Zavoda za vrednovanje kvaliteta obrazovanja i vaspitanja, Beograd http://www.ceo.edu.rs/images/stories/obrazovni_standardi/kraj_obaveznog_obrazovanja/Predlog%20standarda.pdf
] 


Osnovni nivo
Na prvom nivou opisani su zahtjevi koji predstavljaju bazični ili osnovni nivo znanja, vještina i umijenja. Očekuje se da će skoro svi, a najmanje 80% učenika postići taj nivo. Na bazičnom nivou nalaze se temeljna predmetna znanja i umijenja neophodna, kako za snalaženje u životu, tako i za  nastavak učenja.  Znanja i umijenja sa osnovnog nivoa najčešće su manje složena od onih sa srednjeg i naprednog nivoa, ali to nije uvijek slučaj. Ovdje su smještena i ona znanja i umijenja koja nijesu jednostavna, ali su tako temeljna da zaslužuju poseban napor, koji je potreban da bi njima ovladali gotovo svi učenici. 

Srednji nivo
Na drugom nivou opisani su zahtjevi koji predstavljaju srednji nivo znanja, vještina i umijenja. On opisuje ono što prosječan učenik može da dostigne. Očekuje se da će oko 50% učenika postići ili prevazići taj nivo. 

Napredni nivo
Na trećem nivou su opisani zahtjevi koji predstavljaju napredni nivo znanja, vještina i umijenja. Očekuje se da će oko 25% učenika/ca postići taj nivo. Znanja i umijenja sa ovog nivoa su transferna, prije svega za nastavak školovanja. Kompetencije sa naprednog nivoa su po pravilu i kognitivno složenije od onih sa bazičnog i srednjeg nivoa. To znači da se od učenika očekuje da analizira, upoređuje, razlikuje, kritički sudi, iznosi lični stav, povezuje različita znanja, primjenjuje ih i snalazi se u novim i nestandardnim situacijama. 


Obrazovanje - oblici

Formalno obrazovanje (formalno učenje) je institucionalnog karaktera – odvija se u okviru formalnog sistema obrazovanja, regulisano je zakonom i cilj je sticanje određenih znanja, vještina, vrijednosti. Napredovanje u učenju se prati i vrijednuje. Ishodi učenja se priznanju u svjedočanstvima, diplomama. Osoblje koje podučava ima neophodne, propisane kvali-fikacije za određeni nivo obrazovanja. 

Neformalno obrazovanje (neformalno učenje) se dešava u različitim okruženjima i situacijama, a aktivnosti podučavanja/osposobljavanja nijesu nužno glavne ili jedine aktivnosti u ovom procesu. Aktivnosti su planirane, najčešče se odnose na odrežene ciljne grupe (npr. mlade volontere), a ishodi učenja se ne vrijednuju kao u formalnom učenju. 

Informalno obrazovanje (informalno učenje) dešava se u kontekstu svakodnevnog života u porodici, vršnjačkoj grupi, na poslu, u zajednici, u slobodnom vremenu. Ima svoje ishode, ali se oni ne registruju na konvencionalne načine. 

Ova tri oblika učenja skupa predstavljaju koncept cjeloživotnog učenja. 

Obrazovni ciljevi

Očekivani, namjeravani ishodi obrazovanja koji čine osnov za planiranje i realizaciju vaspitno-obrazovnog procesa i definisanje njegovih ishoda. Nova koncepcija kurikuluma podrazumijeva pomjeranje fokusa VOP procesa sa sadržaja na ciljeve i ishode obrazovanja.

Obrazovni ciljevi i obrazovni standardi - odnos
Standardi su proizvodi procesa u kojem se usaglašavaju efekti koje je ostvario obrazovni sistem  i efekti koje obrazovni sistem tek treba da postigne, u nekom narednom, definisanom periodu. 
Standardi procjenjuju ravnotežu između ‘gdje smo sada’ i ‘gdje treba da budemo’. Stoga se oni razlikuju od obrazovnih ciljeva. (vidi ispod)

Obrazovne oblasti
Čine ih srodni nastavni predmeti, čijim se smisaonim povezivanjem u jednu oblast i prožimanjem nastavnih sadržaja, osigurava  vertikalna i horizontalna koherentnost predmetnog kurikuluma/programa, a učenicima omogućava da grade sistem pojmova i znanja.

Obrazovni ciklusi 

Određeni su uzrasnim i razvojnim karakteristikama učenika, pa se razlikuju u organizacionom i funkcionalnom smislu. 

Obrazovni standardi
Iskazi o osnovnim znanjima, vještinama i umijećima koja učenik treba da posjeduje na određenom nivou obrazovanja. Izražavaju najvažnije zahtjeve učenja i nastave u školi. Definišu se u terminima mjerljivog ponašanja i rasuđivanja učenika. Zasnovani su na empirijskim podacima i mogu se, u definisanim vremenskim periodima, provjeravati (npr. testovima). Provjere služe da bi se standardi stalno revidirali, unapređivali u skladu sa potrebama obrazovanja i ulogom obrazovanja u razvoju društva. 

Obrazovni standardi - funkcije
· ujednačavaju kvalitet obrazovanja na (inter)nacionalnom nivou,
· obezbjeđuju da svi učenici na kraju određenog nivoa školovanja posjeduju znanja jednakog kvaliteta, 
· motivišu nastavnike da podržavaju učenje i cjelokupan razvoj učenika,
· objektivnije vrednovanje rezultata obrazovanja,
· objektivnost ocjenjivanja znanja učenika u školi (obezbjeđuju ujednačenost kriterijuma ocjenjivanja na bazi usaglašenih standard postignuća), 
· doprinose razvoju instrumenata za samoevaluaciju škola, nastavnika, učenika,
· doprinose efikasnijoj saradnji roditelja i škole. 

Obrazovni standardi - karakteristike[footnoteRef:2] [2:  Preuzeto sa sajta  Zavoda za vrednovanje kvaliteta obrazovanja i vaspitanja, Beograd
http://www.ceo.edu.rs/images/stories/obrazovni_standardi/kraj_obaveznog_obrazovanja/Predlog%20standarda.pdf
] 

· Provjerljivost specifikovanih obrazovnih ishoda - odnose se na konkretna i mjerljiva, za predmet specifična znanja, umijeća i vještine učenika,
· fokus na temeljnim znanjima - konkretizuju temeljne ishode učenja, strukturna znanja iz neke oblasti; ne opisuju sve detalje i svu raznolikost predmetnog sadržaja, već ono što je najbitnije,
· kumulativnost - uzimaju u obzir sva bitna znanja koja učenik stiče tokom školovanja; takođe, najviši nivoi znanja podrazumijevaju ovladanost sadržajima sa prethodnih nivoa, 
· diferencijacija - prave razliku između različitih nivoa postignuća, prema stepenu ostvarivanja kompetencije koje opisuju,
· razumljivost – formulisani su jasno, koncizno i pomoću pojmova razumljivih svim učesnicima u sistemu obrazovanja,
· izvodljivost - zahtjevi koji su definisani u okviru standarda predstavljaju izazov za učenika i nastavnika, a mogu biti ostvareni uz adekvatno angažovanje, 
· obaveznost za sve - primjenjuju se na svakog učenika.

Ocjenjivanje

Proces u kome se prikupljaju informacije za specifične svrhe. Tradicionalno postoje dvije svrhe ocjenjivanja: ocjenjivanje naučenog (sumativno ocjenjivanje) i ocjenjivanje za učenje (formativno ocjenjivanje). U posljednje vrijeme dodat je i treći tip ocjenjivanja – ocjenjivanje kao učenje, koje zapravo predstavlja proces u kome se razvija i podržava aktivno učestvovanje učenika u procesu ocjenjivanja, kao dijelu opšteg procesa učenja.

Opšti standardi postignuća
Definišu se na osnovu očekivanih kompetencija koje učenici treba da razviju do kraja nekog nivoa obrazovanja (npr. do kraja srednjeg obrazovanja) i u određenom dijelu predmeta (npr. opšteobrazovnih).  
	
Postignuće
Ukupna suma svega što je učenik naučio do neke određene tačke u vremenu. Postignuće se razlikuje od učenja po tome što je učenje promjena u postignuću/ima tokom vremena. (Vidjeti takođe Učenje.)


Povratna informacija (feedback)
Davanje učenicima informacija i sredstava koji im omogućavaju razumijevanje sopstvenih snaga i slabosti i unapređivanje učenja preuzimanjem odgovarajućih postupaka, kojima proširuju svoje snage i prevazilaze slabosti. Periodični feedback je ključni dio procesa nastave/učenja i često se odvija u formi dijaloga između nastavnika i učenika.

Standardi
Iskazuju nivo uslova, zahtjeva vezanih uz različite faze VOP-a. Služe da se izmjere, vrednuju rezultati učenja i njihova primjena. Trougao standardi-kompetencije-ishodi, u kojem su ove tri strukture funkcionalno povezane, govore i o cjelovitosti i funkcionalnosti samog sistema obrazovanja. 

Najčešće, standardima se određuje minimum – ono što se od svakog učenika očekuje da na kraju učenja zna i da može da uradi, odnosno - nivo usvojenosti definisanih ishoda. Standardi treba da posluže kao okvir za planiranje, realizaciju nastave i kao osnova za evaluaciju postignuća učenika.

Standardi u našim nastavnim programima određuju minimum/osnovni nivo  i više su logičkog nego empirijskog karaktera. 


Tematske cjeline 
Srodni sadržaji grupisani u smislenu cjelinu. Teme mogu biti različite po opštosti i mogu poticati iz različitih domena. Obrađuju se prema definisanim ciljevima i ishodima i predstavljaju osnov modela integrisanog učenja. 
Učenje

Generalno, učenje je proces sticanja novog ili modifikovanja i osnaživanja postojećeg znanja, ponašanja, vještina, vrijednosti; može u sebe uključivati sintetizovanje različitih tipova infromacija. 
Promjena ponašanja do kojeg je došlo nakon usvojenog znanja i iskustva. 
Saznajni ili kognitivni proces čiji je cilj da učenik formira smislene i organizovane strukture znanja. Ovaj proces priprema, usmjerava, vodi i olakšava nastavnik. Istovremeno, nastavnik priprema učenika, putem povratnih informacija i razmjene sa učenikom, da što više stiče kontrolu nad vlastitim učenjem – samostalno upravlja svojim učenjem. 

Učenje se može posmatrati i kao promjena u postignućima tokom vremena. Ako nema promjene u postignućima tokom određenog vremena (npr. polugodišta), smatra se da nije ni došlo do učenja. (Vidjeti takođe Postignuće.)

Umjesto prenosa, ‘predavanja’ informacija, naglasak je na pomoći učeniku da sam ili sa drugima razmišlja, ispituje, otkriva, rješava, odlučuje, pamti, doživljava, vježba, kako bi postigao strukturisano razumijevanje date teme. Postoji više tipova i domena učenja. 

Učenje učenja – ključna kompetencija
Označava stjecanje novih znanja i vještina, njihovo procesuiranje i prilagođavanje, kao i traženje i korišćenje usmjeravanja. Angažuje učenike da nadgrađuju prethodno znanja i životna iskustava kako bi znanje i vještine koristili i primijenili u raznim kontekstima: kod kuće, na poslu, prilikom obrazovanja i osposobljavanja. (Vidi prilog 3)

Podrazumijeva sposobnost učenja i istrajnosti u tome, organizaciju vlastitog učenja uključujući efikasno upravljanje vremenom i informacijama, pojedinačno i u grupi. Uključuje svjesnost o procesu učenja i o potrebama, svjesnost o mogućnostima koje su raspoložive, kao i sposobnost uklanjanja prepreka u cilju uspješnog učenja. (Vidi prilog 4 – Učenje kako se uči)


Učenje – ciljevi učenja
Ciljevi učenja su stavovi o tome šta želimo da bude rezultat nastave, tj. šta naši učenici treba da nauče. Postoje tri osnovna nivoa ciljeva: 
· opšti (ciljevi programa), 
· obrazovni (ciljevi predmeta ili nastavne teme),  
· nastavni (ciljevi časa). 
Svi ciljevi se mogu napisati u istom formatu: subjekat (učenik/učenica ili učenici), glagol (planirani kognitivni proces/i) i objekat (sadržaj ili znanje).

Učenje - okruženje za učenje
Okolnosti u kojima se odvija učenje. Opšta klima u školi, modeli koje djeca imaju u svojim nastavnicima, odnosi u školi, usmjerenost na učenje i podrška učenju čine sredinu povoljnom, podsticajnom ili ne. Pristupi, metode i načini učenja i nastave (ne)čine sredinu podsticajnom, u zavisnosti od toga da li nastavni program/kurikulum omogućava ili ne primjenu raznovrsnih mogućnosti za učenje.

Dimenzije okruženja su: fizička (karakteristike i prilagodljivost prostora u kojem se uči, položaj i aktivnosti učenika u njemu, oprema, biblioteka i sl.); psihološka (emocionalno podsticajna sredina, podrška inicijativnosti i kreativnosti, uvažavanje individualnih karakteristika, posebno u učenju) i socijalna (očekivane ili dozvoljene interakcije, uzajamno poštovanje, prihvatanje, zajednički ciljevi i vrijednosti u učenju i druženju). 

Personalizovano okruženje za učenje stvara se sa ciljem da se učenička opažanja okruže-
nja za učenje poklapaju sa njihovim interesovanjima, sposobnostima i potrebama. Što je stepen nepoklapanja veći (npr. haotično i neorganizovano okruženje) manja je motivisanost i angažovanost učenika, niža jeodjeljenska kultura, međusobna podrška i briga učenika, osjećaj zajedništva.

Vaspitno-obrazovni ciklusi
Obuhvataju nekoliko godina školovanja i imaju zajedničke vaspitno-obrazovne ciljeve. Baziraju se na razvojnim fazama učenika. 

Vaspitno-obrazovni proces

Glavni akteri u vaspitno-obrazovnom procesu (VOP) su učenik i nastavnik, pa se VOP  shvata kao zajednička aktivnost njegovih aktera. Iako su ove dvije komponente snažno povezane, međusobno se prožimaju i dopunjavaju, moguće je posebno definisati njihove ciljeve. 

Obrazovanje je usmjereno na objedinjen, skladan  razvoj saznajnih, emocionalnih i psihomotornih potreba učenika. Vaspitanje je usmjereno na socijalne potrebe i samoaktuelizaciju učenika – kao najsloženiju čovjekovu potrebu za potpunim ostvarenjem vlastitih sposobnosti i talenata, na korist pojedinca i društva. 

Ono što objedinjuje ove dvije komponente je njihov uticaj na optimalan razvoj cjelokupne ličnosti djeteta i mlade osobe. VOP proces se ne odvija  u „izolovanom“ prostoru, odvija se u datom  društvenom kontekstu, koji snažno utiče na VOP. U literaturi i u praksi, danas se pojmovi VOP i kurikulum smatraju sinonimima. 

Procesno-razvojni pristup planiranju vaspitno-obrazovnog procesa 

Ističe vrijednost procesa učenja – kako se uči? Znanje nije moguće neposredno prenositi, u gotovom i unaprijed izgrađenom obliku. Učenje je prije akt ‘otkrića’ onoga koji uči, nego što je akt preuzimanja gotovih znanja.

Učenje je istovremeno proces sticanja znanja, ali i proces razvijanja sposobnosti
za sticanje znanja. Tokom učenja,  učenik prolazi kroz one intelektualne procese kroz koje je nauka već prošla. Tako stiče znanje, ali istovremeno i ovladava produktivnim tehnikama za samostalno sticanje znanja (usvaja tehnike i razvija sposobnost učenja).

Ovaj pristup ističe aktivnosti učenika u procesu učenja. Ono što učenik radi na času, to kako uči (aktivnost učenja) - ugrađeno je i u sam rezultat učenja. Osnovna veza u planiranju nastavnog procesa je veza: cilj učenja - metod (aktivnosti učenja). 


Znanje
Generalno, to je sistem uzajamno povezanih, međusobno zavisnih informacija, koje su u dinamičkoj ravnoteži; skup informacija kojima neko u odredenom trenutku raspolaže.  Informacije mogu da se prenose, znanje ne: znanje se gradi, konstruiše i to je proces koji se postepeno razvija i produbljuje, individualno i socijalno. Sadržaj i znanje nijesu isto – o sadržaju se može promišljati, ali pamćenje i reprodukovanje sadržaja nijesu i ne moraju da rezultiraju znanjem.

Kada o znanju govorimo kao o skupu informacija, potrebno je utvrditi kvantitet - količinu informacija koje učenik posjeduje. O znanju se danas govori i u smislu nivoa znanja: niži i viši nivoi znanja, među kojima postoje hijerarhijski odnosi (viši nivoi uključuju niže). Takođe, različiti nivoi znanja počivaju na različitim misaonim procesima (viši nivoi znanja su kompleksniji od nižih i u sebe integrišu i kognitivne vještine). Kada se utvrđuje znanje prema ovom konceptu potrebno je utvrditi nivo kvaliteta znanja. (Vidi prilog 7 – Pokazatelji nivoa kvaliteta znanja)

U odnosu na ovakva shvatanja znanja moguće je govoriti o »starim« i »novim« vrijednostima u nastavi. Ranije je nastavnik češće postavljao pitanja: ko? gdje? kada? kako? nabroj …,  više cijeneći reprodukciju i kvantitet znanja. Od savremenog nastavnika se zahtijeva da više cijeni kvalitet znanja (upotrebu, rješavanje problema, stvaralačko i kritičko mišljenje) i češće postavlja pitanja: napravi rezime; izvuci glavne ideje; izvedi zaključak; iskoristi u novoj situaciji, itd. 


U odgovaranju na ranija pitanja od učenika se očekivala preciznost u izražavanju i poslušnost u postupanju. Novi zahtjevi više favorizuju: inicijativnost, kreativnost, samostalnost i samopouzdanje učenika.


Znanje – klasifikacije znanja
Postoji više klasifikacija. Po jednoj (R.J. Marzzano – lit.), koja široko shvata pojam znanja, znanje uključuje ne samo znanja koja se odnose na činjenice, pojmove, sadržaje i procedure (sadržinska znanja), već i postupke kojima se dolazi do ovih znanja, kao i razvijanje socijalnih vještina, pozitivnih pretpostavki za učenje, samostalnog dolaženja do znanja. 

Sadržinska znanja su karakteristična za oblasti i predmete, odnosno za uzrast učenika.
Procesna znanja – pomoću njih učenik dolazi do sadržinskih znanja i izgrađuje ih, dopunjava, proširuje i upotrebljava, tako da takva znanja postaju važna za život (‘doživotna’ znanja). Ova znanja su zajednička svim predmetnim područjima i nivoima obrazovanja. Tu spadaju mogućnosti kompleksnog, odnosno kritičkog mišljenja, ovladavanje strategijama učenja i razvijanje pozitivnih navika za učenje, timskog rada, korišćnja različitih izvora znanja, predstavljanja ideja na različite načine i sl. (Vidi  prilog 1 i prilog 2 – Blumova taksonomija i  Marzanova taksonomija) 
Ova znanja se međusobno prepliću i dopunjavaju. Važno je razlikovati ih kako bi se u školi mogla posvetiti pažnja i jednima i drugima – da sadržinska znanja ne nadvladaju  procesna. 












Prilog 1. Revidirana Blumova taksonomija - nivoi znanja i ciljevi učenja na kognitivnom području 
(nivoi postoje i za afektivno i psihomotorno područje obrazovanja)
	Nivoi znanja
	CILJEVI (ISHODI) UČENJA
Značenje nivoa

	
I



	ZNANJE: sjetiti se
Sjetiti se, prepoznati ili reprodukovati cirati  informaciju, ideju i princip u približno onakvom obliku u kojem su naučeni.

	II
	RAZUMIJEVANJE: shvatiti
Uočiti i povezati glavne ideje. Prevesti, razumjeti, objasniti ili interpretirati naučeni sadržaj.  Opisati tok događaja ili procesa. Izvesti logičan zaključak iz dostupnih informacija.  Zaključiti o uzroku i predvidjeti posljedice.

	III
	PRIMJENA: primijeniti
Rješavati probleme primjenom naučenog u kontekstu učenja ili u novoj situaciji na rutinski ili na nov način. Koristiti apstrakcije. Odabrati i primijeniti podatke i principe za rješavanje problema ili zadatka u drugom području uz minimum vođenja. 

	IV
	ANALIZA: analizirati
Razlikovati važne od nevažnih djelova prezentovanog materijala. Raščlanjivati  informacije kako bi se utvrdili djelovii cjeline, njihovi međusobni odnosi, organizacioni principi, uzroci i posljedice, izveli dokazi i zaključci i podržala uopštavanja.Uočiti obrazac. Prepoznati skriveno značenje. Razlikovati činjenice i zaključke.

	V
	EVALUACIJA: vrijednovati, prosuđivati
Uporediti i pronaći sličnosti i razlike među idejama. Procijeniti valjanost ideja i/ili kvalitete proizvoda na osnovu poznatih kriterijuma. Otkriti nedosljednost unutar  unutar procesa ili proizvoda. Otkriti adekvatnost postupka s obzirom na zadatak ili problem. Dokazati vrijednost. Izabrati mogućnost i argumentovano obrazložiti.

	VI
	SINTEZA: stvarati 
Kreativno ili divergentno koristiti postojeće znanje za stvaranje nove cjeline (kombinovati poznate dijelove u novu cjelinu). Stvarati nove ideje  i rješenja. Izvoditi generalizacije na osnovu dobijenih podataka. Povezati znanje iz različitih područja. Uočavati nove obrasce.


Prilog 2. Marzanova taksonomija – procesi kompleksnog mišljenja[footnoteRef:3] [3:  Marzanova taksonomija ili naučiti kako učiti (2008), pripremili Miodrag Vučeljić i Nevena Čabrilo, Naša škola, Zavod za školstvo, Podgorica   
] 


	Naziv

	Proces 
	Primjeri pitanja

	Upoređivanje 
	utvrđivanje i opisivanje razlika i sličnosti između dvije ili više postavki ili elemenata
	Što možeš da porediš?
Na osnovu čega ćeš upoređivati?
U čemu opažaš sličnosti, u čemu razlike?

	Razvrstavanje/
klasifikovanje
	organizovanje elemenata u kategorije naosnovu njihovih karakteristika

	Što ćeš združivati? Što ide zajedno? U kakve grupe možeš da združujeđš stvari?
Po čemu su stvari u pojedinim grupama slične?
Koja pravila određuju što će gdje da pripada?
Da li nešto ne pripada tamo? Da nije možda potrebno da se formira još jedna grupa?

	Zaključivanje putem 
indukcije




	uopštavanje na osnovu informacija i opažanja
	Što opažaš/vidiš? što ti to govori?
Što možeš od toga da napraviš? Kakve dokaze imaš za to?
Kolika je vjerovatnoća da će se to dogoditi? Koji su dokazi?

	Zaključivanje putem dedukcije
	koristimo opšte da donesemo zaključke o
pojedinačnom, konkretnom

	Do kojih zaključka možeš da dođeš na osnovu opštih znanja?
Pod kojim uslovima bi se tvoja tvrđenja mogla realizovati (ostvariti)?


	Zasnivanje
	iznošenje argumenata za ili protiv određenih tvrdnji.

	Kojim argumentima dokazuješ (opovrgavaš) to što tvrdiš?
Na kojim pretpostavkama temeljiš to što tvrdiš?


	Apstrahovanje
	utvrđivanje što je to suština za određenu situaciju; utvrđivanje što je to
zajedničko za više elemenata; pronalaženje opštih obrazaca

	Što je bitna karakteristika za razmatranu situaciju/određenu informaciju?
Na kom se opštem obrascu zasniva opisana situacija?
Na koje druge situacije možemo da primijenimo ovaj obrazac?


	Analiza perspektiva
	Što bi se desilo u slučaju da se polazne pretpostavke izmijene; kako se vidi razvoj određene situacije

	Koji su razlozi za tvoj stav?
Koje bi bilo suprotno mišljenje i što bi bili razlozi za njega?
Što misliš, ako se nešto ne preduzme - do čega će ova situacija dovesti?


	Analiza grešaka
	prepoznavanje i opisivanje grešaka u vlastitom, ali i u tuđem razmišljanju

	Da si imao/la vremena, da li bi to uradio/la drugačije? Što bi uradio/la drugačije?
Koje greške možeš da konstatuješ?
Kako to možeš da popraviš? Što možeš da promijeniš?
Što je uticalo na te greške? Da li je neko uticao na tvoje razmišljanje ili rad?


	Odlučivanje
	biranje između dvije ili više alternativa.

	Što bi bilo najbolje/najgore? Za koga?


	Proučavanje (ispitivanje):
	proučavanje karakteristika, procesa, uzroka, okoline...

	Koje karakteristike određuju taj primjer?
Zašto se to dogodilo?
Kako se to dogodilo?


	Rješavanje problema (u užem smislu)
	razvijanje i isprobavanje metoda, nacrta ili
produkata za savlađivanje prepreka koje stoje na putu do cilja.

	Kako se suočiti sa datom smetnjom?
Kako bi se pod datim uslovima došlo do cilja?


	Eksperimentisanje i istraživanje
	postavljanje pretpostavki i njihovo provjeravanje
	Što opažaš?
Kako bi to objasnio?
Što na osnovu toga možeš da pretpostaviš?
Kako bi mogao da provjeriš? tačnost svoje pretpostavke?


	Otkrivanje
	poboljšavanje nečega postojećeg; razvijanje nečega novog, originalnog

	Kako bi to moglo da se poboljša?
Da li bi moglo nešto novo da se napravi?
























Prilog 3. Opis ključnih kompetencija

	KLJUČNE KOMPETENCIJE
	OPIS/DEFINICIJA

	Jezička pismenost – komunikacija na maternjem jeziku
	· Podrazumijeva sposobnost da se izraze svoje i protumače tuđe misli, osjećanja i činjenice usmenim ili pisanim putem (slušanje, govor, čitanje i pisanje) na maternjem jeziku.

	Komunikacija na stranom jeziku
	· Podrazumijeva sposobnost da se izraze svoje i protumače tuđe misli, osjećanja i činjenice usmenim ili pisanim putem (slušanje, govor, čitanje i pisanje) na stranom jeziku.

	Matematička pismenost i osnovne kompetencije u nauci (naučna pismenost) i tehnologiji (tehnološka pismenost)
	· Matematička pismenost je sposobnost da se koristi sabiranje, oduzimanje, množenje i dijeljenje napamet ili pismeno da bi se riješio niz zadataka u svakodnevnim situacijama.
· Naučna pismenost odnosi se na sposobnost i volju da se koristi korpus znanja i metoda u objašnjavanju svijeta prirode.
· Tehnološka pismenost ogleda se u sposobnosti razumijevanja i primjene tehnologije u prirodnom i društvenom okruženju.

	Digitalna (kompjuterska) pismenost
	· Na najosnovnijem nivou kompjuterska pismenost podrazumijeva sposobnost pronalaženja, procjene, obrade, pohranjivanja, proizvođenja i razmjene informacija uz pomoć kompjutera. Na višem nivou podrazumijeva logičko i kritičko razmišljanje, vještine upravljanja informacijama i vještine komunikacije.

	Učenje kako se uči
	· Podrazumijeva sposobnost organizovanja i upravljanja sopstvenim učenjem individualno ili u grupama.

	Interpersonalne i građanske kompetencije
	· Interpersonalne kompetencije podrazumijevaju sve oblike ponašanja kojima se mora ovladati kako bi pojedinac bio/la sposoban/na da učestvuje na efikasan i konstruktivan način u socijalnom životu i da konflikte rješava na efikasan način.

	Preduzetničke kompetencije
	· Preduzetništvo ima aktivnu i pasivnu komponentu. Obuhvata spremnost da se pokrene i realizuje određena ideja, ali i da se prilagode i podrže inovacije koje dolaze od drugih.

	Svijest o kulturi i njeno ispoljavanje
	· Kulturološko ispoljavanje podrazumijeva cijenjenje važnosti kreativnog izražavanja ideja, iskustava i emocija u raznim medijima uključujući muziku, izražavanje pokretima, književnost i umjetnost.


Prilog 4.  Učenje kako se uči – jedna od ključnih kompetencija

	ZNANJE
	VJEŠTINE

	VRIJEDNOSTI

	
· poznavanje ciljeva i razloga učenja
· poznavanje razlicitih metoda ucenja
· poznavanje razlicitih
       mogucnosti prikupljanja i obrade informacija u vezi sa ucenjem









	
· sposobnost kritickog
razmišljanja o razlozima i svrsi ucenja
· sposobnost samostalnog
upravljanja ucenjem i razvojem
· sposobnost korišcenja
razlicitih pristupa ucenju
· sposobnost samoposmatranja
u vezi sa ucenjem
· sposobnost slušanja i
razumijevanja poruka
iskazanih u razlicitim formama(vijest, reklama, govor i slicno)
· sposobnost da se citaju I tumace grafikoni, preglednici,
histogrami i slicno
· sposobnost da se razdvoje bitne od nebitnih inform.
· sposobnost samostalnog
prikupljanja, obrade i
interpretacije znanja i
informacija tokom ucenja ...


	
· pozitivan stav prema učenju i spremnost na samousavršavanje
· spremnost samospoznaje – da se upoznaju vlastite snage I slabosti
· samopouzdanje pri javnim nastupima
·  samopouzdanje u individualne
mogucnosti pri preduzimanju
akcija - inicijativnost
· spremnost ulaganja napora - istrajnost





Prilog 5. Kako učenik treba da uči?


Smisleno ...
povezivanjem onoga što se uči sa onim što se doživljava u životu
povezivanjem onoga što se uči sa onim što je uceno ranije iz istog ili drugih predmeta

Problemski ...
samostalnim prikupljanjem i analiziranjem činjenica i podataka
postavljenjem relevantnih pitanja sebi i drugima
razvijanjem plana rješenja nekog problema

Divergentno ...
- predlaganjem novih rješenja
- smišljanjem novih primjera
- povezivanjem sadržaja u nove cjeline i sl.

Kritički ...
- odmjeravanjem važnosti pojedinih činjenica i podataka
- smišljanjem argumenata

Kooperativno ...
 - kroz saradnju sa nastavnikom i drugim učenicima
 - kroz diskusiju i razmjenu mišljenja
 - uvažavajuci argumente drugih učenika i sl.










Prilog 6. Aktivnosti učenja i razvijanje vještina i sposobnosti  učenika

	Vještine i sposobnosti
	                        AKTIVNOSTI UČENJA

	razvijanje autonomije u učenju
	■analiziranje i prikupljanje informacija iz različitih izvora
■prevođenje znanja i informacija na svoj rječnik i sebi razumljiv način
■sistematizovanje i sređivanje znanja i informacija nasvoj način
■samostalno izvođenje zaključaka
■diskutovanje, rasprava i slično

	razvijanje sposobnosti primjene stečenih znanja
	■povezivanje onoga što je učeno ranije sa onim što se sada uči
■povezivanje onoga što se uči u školi sa onim što se realno dešava u životu
■angažovanje prethodnih znanja i prethodnih iskustava učenika/ca pri formulisanju, analiziranju, istraživanju i rješavanju problemskih situacija

	razvijanje sposobnosti logičkog zaključivanja
	■upoređivanje različitih izvora znanja i podataka
■vaganje i procjenjivanje važnosti pojedinih izvora znanja i podataka
■upoređivanje različitih mišljenja učenika/ca o istom problemu
■vaganje različitih argumenata
■razvrstavanje podataka i činjenica prema različitim kriterijumima
■izvođenje zaključaka

	razvijanje sposobnosti rješavanja problema
	■formulisanje problema
■analiziranje problemske situacije
■razvijanje malih projekata
■prikupljanje podataka
■sređivanje podataka
■formulisanje mogućih rješenja
■rješavanje problema

	razvijanje sposobnosti stvaralačkog mišljenja
	■dizajniranje plana istraživanja
■dizajniranje instrumenata istraživanja
■smišljanje mogućih načina rješavanja problema
■predlaganje alternativnih rješenja
■smišljanje neuobičajenih - novih rješenja
■smišljanje različitih puteva da se sprovede predloženo rješenje
■dizajniranje izvještaja;

	razvijanje sposobnosti kritičkog mišljenja
	■preispitivanje uobičajenih rješenja;
■sagledavanje uobičajenih rješenja iz drugog ugla;
■uvažavanje posebnosti - različitosti;
■prihvatanje mišljenja ne pod pritiskom većine, nego pod pritiskom snage argumenata

	razvijanje komunikativnih sposobnosti
	■formulisanje sopstvenog stava na način da bude razumljiv za druge
■navođenje argumenata za iznijeti stav
■argumentovano diskutovanje
■izvještavanje
■vođenje dijaloga

	razvijanje inicijativnosti i aktivizma učenika/ce
	■problematizovanje uobičajenih rješenja
■stav da su problemi rješivi
■aktivno uključivanje u predlaganje rješenja
■aktivno uključivanje u rješavanje konkretnih problema
■poznavanje puteva i načina rješavanja problema
■imanje iskustva sa problemskim situacijama

	razvijanje tolerantnosti i prihvatljive komunikacije	
	■aktivno slušanje druge osobe
■objašnjavanje svoje i provjeravanje pozicije drugoga
■osporavanje stava, a ne druge osobe
■jasno izražavanje svojih želja i vođenje računa o željama drugih
■pokazivanje otvorenosti za drugo i drugačije ...






Prilog 7. Pokazatelji nivoa kvaliteta znanja


	


III nivo

Metakognitivno znanje




	
Od datih informacija učenik može stvoriti nešto novo u odnosu na njih same:

·  predložiti svoje rješenje,
·  smisliti novu primjenu,
·  preporuciti nešto,
·  ocijeniti kvalitet,
·  dokazati  (navesti argumente za ili protiv),
·  planirati nešto


	


II nivo

Proceduralno
znanje 







	
Sa datim informacijama učenik može nešto uraditi:

· odvojiti bitno od nebitnog,
· uporediti po nekom kriterijumu,
· dovesti u vezu nešto,
· klasifikovati po nekom kriterijumu,
· uzročno-posljedično povezati,
· generalizovati (izvesti zaključak),
· dati  svoje primjere,
· navesti primjer,
· riješiti problem


	


I nivo

Verbalno znanje 






	
Date informacije (sadržaje) učenik poznaje u osnovnom obliku (onako kako su one date u udžbeniku ili u predavanju nastavnika):

· navesti,
· odrediti,
· nabrojati,
· imenovati,
· opisati,
· prepričati svojim riječima










